Fich enfòmasyon : Kisa Client Assistance Program (CAP) ye?
Divisyon sèvis reedikasyon pwofesyonèl ka ede w jwenn epi kenbe yon anplwa ki baze sou enterè, pwen fò, priyorite, ak kapasite ou yo.
Aplikasyon ak detèminasyon dapre kalfikasyon
Ou kalifye pou sèvis DVR yo si w gen yon andikap ki gendwa dokimante, si andikap sa a anpeche w jwenn oubyen kenbe yon travay epi si w bezwen sèvis reedikasyon pou w al travay. Apre oryantasyon an, w ap rankontre avèk yon konseye pou n pale sou kalifikasyon ak bezwen reedikasyon ou yo. Yo gendwa mande w otorize DVR / DBS jwenn dosye medikal ak lòt dosye sou ou. Ou ka akselere pwosesis kalifikasyon w lan depi w vini nan randevou ou a avèk dosye medikal, sikolojik, epi edikatif aktyèl ou yo osinon lòt enfòmasyon sou andikap ou a. Si gen lòt enfòmasyon nesesè pou detèmine kalifikasyonw lan, DVR / DBS ap peye pou evalyasyon yo.
Kalifikasyon ak lòd seleksyon an
DVR / DBS gen 60 jou apatide lè ou fè alikasyon an pou detèmine kalifikasyon w pou sèvis yo amwenske konseye ou a dakò pou yon pwolongasyon presi.
Si w kalifye w ap plase nan yon kategori baze sou enpòtans andikap ou a. W ap resevwa sa alekri avèk yon eksplikasyon sou kategori yo. Lè sèvis yo limite pandan yon lòd seleksyon, moun k ap fè aplikasyon nan kategori kote andikap yo se yon obstak ki mwen enpòtan pou anplwa, gendwa gen pou yo tann jouk tan fon yo disponib pou peye pou sèvis pa yo.
Menm lè ou pa kalifye pou sèvis DVR yo oubyen lè w plase sou yon lis datant, DVR / DBS pral founi enfòmasyon sou reedikasyon pwofesyonèl e èd nan rekòmandasyon pou ede w jwenn sèvis nan men lòt sous. Konseye DVR yo ap ba w referans nan lòt pwogram leta oubyen federal ki gendwa ede w nan bezwen anplwa ou yo. Si w pa dakò avèk kalifikasyon epi detèminasyon kategori DVR / DBS la, ou gendwa mande pou yon lòt evalyasyon.
Ou prezime kapab pou w travay, malgre jan andikap ou a grav, malgre jan andikap ou a grav, amwenske DVR / DBS montre avèk prèv "klè epi konvenkan" ou pa ka benefisye nan sèvis li yo.
Plan endividyalize pou anplwa (Individualized Plan for Employment, IPE)
Apre kalifikasyon an tabli, ni oumenm ak ni konseye ou a pral devlope yon IPE alekri, ki gen lis sèvis presi DVR / DBS pral founi pou satisfè objektif ou a. Plan an dwe tabli sou yon fòmilè DVR / DBS founi.
IPE ou a baze sou pwenfò, resous, priyorite, preyokipasyon, aptitid, kapasite, enterè, ak chwa eklere ou yo e se pou gen yon akò komen ant DVR / DBS ak oumenm dapre kondisyon lwa reedikasyon an.
Ou gendwa ekri plan an oumenm, travay avèk konseye DVR / DBS ou a oubyen itilize èd yon lòt moun ki dakò pou l ede w. Se pou plan an fèt alekri. Plan ou an dwe fini sou 90 jou ki suiv desizyon sou kalifikasyon ou an amwenske ni oumenm ni konseye ou a dakò pou yon ekstansyon presi.
Pou detèmine si w gen pou w pataje frè kèk nan sèvis yo, konseye ou a va pran yon desizyon sou sitiyasyon finansyè w la dapre salè w e resous finansyè ou yo anvan yon sèvis kòmanse founi. Si w resevwa avantaj nan men U.S. Social Security Administration, alò ou egzante nan yon patisipasyon finansyè.
Apre oumenm e konseye ou a siyen IPE a, se pou w mande pou yon kopi IPE a. Depi w mande, se pou plan an founi nan lang manman w oubyen nan metòd kominikasyon ou an, oubyen sa yon fanmi oubyen lòt moun ki reprezante w.
Estati finansyè ou a ak IPE a ap revize chak lane pou asire plan an kontinye satisfè bezwen ou yo. Ou gendwa mande, nenpòt lè, pou yon revizyon plan ou an.
IPE a tankou yon kat otowout pou sèvis DVR / DBS k ap ede w prepare pou, jwenn, kenbe, oubyen tounen nan yon anplwa konvnab nan yon karyè. Tanpri, pa pè poze tout kesyon. Patisipasyon w nan plan e reyalize pwogram DVR / DBS ou a kritik pou w reyisi. Se pou w gen kominikasyon chak mwa avèk konseye ou a.
Dwa pou yon lodyans e yon apèl
Si w pa satisfè avèk desizyon DVR / DBS fè, konnen ou gen dwa mande pou desizyon sa a alekri. Ou gen tout dwa pou w fè demann pou yon apèl. Ou gen 21 jou apre w resevwa desizyon alekri DVR la epi 30 jou apre w resevwa yon desizyon alekri nan men DBS pou w fè yon apèl alekri.
Ou ka kominike avèk Pwogram èd pou kliyan (Client Assistance Program, CAP) nenpòt lèt man pwosede reedikasyon an. Si w resevwa yon desizyon nan men DVR / DBS ki pa favorab, li kritik pou w kominike avèk CAP osito posib pou yo ede w. CAP founi enfòmasyon bay moun sou dwa yo gen nan pwosede DVR / DBS la epi l founi sèvis pòtpawòl pou rezoud dispit.
Anplwa
Apre ou byen fini reedikasyon an epi w ap travay pou omwen 90 / 150 jou, w ap pale avèk konseye ou a sou fèmeti dosye w la. Depi l fèmen, w ap resevwa yon lèt ki anonse fèmeti dosye w la. Diran konvèsasyon an, ni oumenm ni konseye ou a fèt pou n detèmine ou pa bezwen sèvis DVR / DBS yo ankò pou w kenbe anplwa ou a. Sèvis apre anplwa (post-employment services, PES) gendwa founi bay moun ki gen yon rezilta sou kesyon anplwa, men avan fèmeti dosye a, pou garanti rezilta sou kesyon anplwa a ka mentni. PES ap souvan pèmèt moun lan konsève anplwa li a. Yon modifikasyon nan IPE orijinal la dwe devlope pou founi sèvis sa a.

Dokiman sa a fèt sèlman pou founi enfòmasyon e l pa reprezante konsèy jidisyè ni li pa yon reprezantasyon jidisyè.
